
 

 

 

  
 

Här Etgen 
President vun der Deputéiertechamber 

Lëtzebuerg, den 11. Dezember 2020 

 

 

Här President, 

Sou wéi d’Chambersreglement et virgesäit, bieden ech Iech, dës parlamentaresch Fro un d’ 
Madamm Gesondheetsministesch an un de Bildungsminister weiderzeleeden. 

 

Eisen Informatiounen no sinn aktuell an enger Rei vu Schoulen d‘ Infirmièren/ Infirmier vun der 
médecine scolaire, di integral vun de Gemengen bezuelt ginn, am „Leerlauf“. 

An dësem Zesummenhang géif ech de Ministeren gär folgend Froe stellen: 

• Kann den Här Educatiounsminister mer des Informatioun confirméieren ? 
• Firwat ginn des Infirmièren/ Infirmier net an den Test-Ekippe beim Asaz an de Schoulen 

agesat respektiv an den Impfzentre fir mat ze hëllefen? 

 

 

Mat déiwem Respekt 

 

Georges Mischo 

Deputeierten 

 

n° 3289



LE GOUVERNEMENT 
DU GRAND-DUCHÉ DE LUXEMBOURG 
Ministère de la Santé 

  

Réponse de Madame la Ministre de la Santé et de Monsieur le Ministre de l'Éducation nationale, de 
l'Enfance et de la Jeunesse et de la soussignée ä la question parlementaire n° 3289 du 11 décembre 2020 
de Monsieur le Député Georges Mischo concernant les "infirmiers de la médecine scolaire". 

Als éischt ass et wichteg ze präziséieren datt et schoulmedezinesch Infirmiers/éren déi vun de Gemenge 
finanzéiert ginn, just a vereenzelte Gemenge ginn, wéi an der Stad Lëtzebuerg, Esch-Uelzecht, Diddeleng, 
Schëffleng a Péiteng. Fir de Rëscht gëtt den Depistage am Enseignement fondamental och zum Deel vum 
Persona! vum Volet médico-scolaire vun der Ligue médico-sociale gemaach. Am Enseignement secondaire 
Ott düsen Depistage vun der Gesondheetsdirektioun assuréiert. 

Uganks dëses Schouljoer gouf eng generell Evaluatioun vun der sanitärer Situatioun gemaach souwéi eng 
Analyse vum Benefice/Risiko Verhältnis wa Gruppe vu Schüler zesumme kommen, déi bei normale 
pedagogeschen Aktivitéiten net onbedéngt a Kontakt stinn, sou wéi dat de Fall bei der Schoulmedezin ass. 
Schliisslech gouf decidéiert d'Ënnersichungen an de Schoulen an an de Lycéeën temporaire ze 
suspendéieren fir zousätzlech Gruppéierunge vu Schüler ze vermeiden. Düst bedeit awer net datt d'Équipë 
vun der Schoulmedezin wärend dëser Period kenger Aufgab nogaange sinn an "am Leerlauf" waren. 

An clösem Kontext hunn d'Infirmiers/èren virun allem entweder den Empfang oder d'Inclusioun vu Kanner 
mat spezifesche Besoine garantéiert, an dést méi spezifesch, duerch sougenannten "Projets d'accueil 
individualisés". Si hu mussen dofir suergen datt d'Konditioune fir en optimalen Empfang an eng optimal 
Inclusioun vun dëse Kanner am Schoulëmfeld erfëllt goufen. 

An dësem Kontext hunn d'Infirmiers/éren och spezifesch Formatioune gehalen, wéi z. B. iwwer de PAI oder 
nach d'Uwendung vu spezifesche Medikamenter a Schoulen a Crèchen op vereenzelten Ufroe vun 
Enseignanten. 

Zousätzlech hunn d'Infirmiers/èren vertraulech medezinesch Informatiounsblieder a Questionnaire 
gesammelt a sinn am Gaang d'Impfkaarte vun de Schüler ze kontrolléieren, sou wéi dat all Joer, am Kader 
vun de präventive Missioune vun der Schoulmedezin de Fall ass. Si sinn och vereenzelt op Ufro vun den 
Enseignanten hin bei Schüler intervenéiert. 

Zünter November sinn och verschidden Infirmier/éren vum Volet médico-scolaire vun der Ligue médico-
sociale am Asaz a verschiddenen Test-Zentre fir Prélèvementer bei Kanner zwëschen 2 a 6 Joer ze maachen. 

D'Infirmiers/èren vun der Schoulmedezin vun der Gesondheetsdirektioun sinn zénter Mäerz virun allem 
beim Contact Tracing matagebonnen. 

137-000010.20040525-FR 


	228444
	3289.pdf
	00 Template entête CHD.pdf

	QP 3289 - infirmiers de la médecine scolaire - MISCHO - réponse commune MiSa-MENEJ
	Page 1
	Page 2




